
Киберқылмыс - интернетті және цифрлық технологияларды ӛз мүдделеріне қол 
жеткізу үшін заңсыз пайдаланудан туындаған, кез-келген қылмыс сияқты, бір адамның 
немесе адамдар тобының әрекеті. Киберқылмыскерлер банк шоттарында санкцияланбаған 
операциялар жасау, ақшаны ұрлау, алаяқтық жасау, қорқыту немесе ботнеттердің кең 
желісінде вирус жұқтырған компьютерді пайдалану үшін жоғары мамандандырылған білім 
мен дағдылардың толық арсеналын пайдаланады. 

«Компьютерлік қылмыс» ұғымы ең алғаш ӛткен ғасырдың 60-ыншы жылдары 
алдымен америкалық, одан соң ӛзге де әлемдік басылымдарда пайда болды. 1983 жылы 
Париж қаласында ОЕСD (Халықаралық экономикалық ынтымақтастық және даму ұйымы) 
сарапшылары бас қосып, компьютерлік қылмысқа криминологиялық анықтама берді. 
Этикалық-тәртіптік қағидаттарға қайшы келетін іс-әрекеттер, сондай-ақ 
автоматтандырылған мәліметтерге қол сұғушылық сол кезден бастап қылмыстық санатқа 
жатқызылатын болып шешілді. 

1990-шы жылдардың басында тараған әлемдік «Киберкеңістік» термині жеке 
адамдар мен топтардың ӛзара әрекеттесуі ақпараттық-коммуникациялық технологиялар 
арқылы қосылған электронды желілер арқылы жүзеге асырылатын онлайн-әлемді сипаттау 
үшін практикалық қолданысқа енді. Мануэль Кастельс осыған байланысты 
«коммуникациялық гибридті» табиғи кеңістікті және киберкеңістікті қосатын орын деп 
атайды. 

30 жыл бойы киберкеңістіктің айналасында белсенді пікірталастар болғанына 
қарамастан, бұл тұжырымдаманың әлі де түсінікті анықтамасы жоқ және кӛптеген 
социологиялық анықтамалықтарда бұл термин кездеспейді. 

Киберкеңістік ұлттық-мемлекеттік шекаралармен бӛлінбейді. Киберкеңістік 
байланыс үшін шексіз мүмкіндіктерді ұсынады. Кӛптеген әлеуметтік теоретиктер үшін 
киберкеңістік ішкі қарым-қатынас тұрғысынан – әлеуметтенудің жаңа нысандарын, сондай-
ақ нақты географиялық, табиғи кеңістік жағынан қызықтырады. 

Қарқынды ғылыми-техникалық прогрестің арқасында ақпараттық және 
телекоммуникациялық технологиялар қарапайым адамдардың ӛміріне тамыр жайып кетті, 
олардың кӛпшілігі ӛздерін байланысу құралғыларсыз, электронды тӛлем жүйелерінсіз және 
т.б. елестете алмайды. Осы прогреске байланысты киберқылмыс та ӛсе бастады. 
Киберқылмыс - Қазақстанда ӛзекті мәселелердің бірі.  

2004 жылдың сәуір айында Алматы қаласының ішкі істер департаментінде 
киберқылмыспен күресуге арналған жаңа жедел бӛлімше ашылды. Ол «К» деп аталды. Ол 
IT-технология саласындағы ең озық мамандардан тұрды, олар хакерлердің ізін, басқа 
бӛлімдерден келген әріптестердің кӛмегінсіз біле алатын. 

2006 жылы осындай қылмыстармен жүйелі күресу үшін ақпараттық технологиялар 
саласындағы қылмыспен күресудің Ұлттық байланыс пункті құрылды, ақпараттық 
технологияларға байланысты қылмыстар үшін қылмыстық жауапкершілікті арттыру 
туралы Қазақстан Республикасының заңнамасына қажетті ӛзгерістер енгізілді. Сондай-ақ, 
банктік мекемелердің ӛкілдерімен кездесулер ӛткізілді, онда электронды алаяқтық 
фактілерін анықтау үшін келісімдер мен ынтымақтастық туралы келісімдерге қол 
жеткізілді. Жоғарыда айтылғандай, ақпараттық технология саласындағы қылмыстар - 
кӛбінесе халықаралық, яғни қылмыскерлер бір мемлекетте жұмыс істейді, ал олардың 
құрбандары басқа мемлекетте. 

